
Nunavut Maligaliurvia  
Legislative Assembly of Nunavut 
Assemblée législative du Nunavut 
        ᑐᓴᒐᒃᓴᑦ ᓴᖅᑭᑕᑦ 
 

ᒪᓕᒐᓕᐅᖅᑎᑦ ᑲᑎᒪᔨᖏᑦ ᖁᔭᓕᕗᑦ ᕿᒪᐃᓂᐊᓕᖅᑐᒥᒃ ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ 
 

ᐃᖃᓗᐃᑦ, ᓄᓇᕗᑦ (ᓄᕕᐱᕆ 22, 2004) - ᐃᓂᒋᔭᖓ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᓄᓇᕗᒥ 
ᒪᑐᐃᖅᑕᐅᒃᑲᓐᓂᕐᓂᐊᓕᖅᐳᖅ ᐱᓇᓱᒍᒪᔪᑦ ᐱᓇᓱᒍᓐᓇᒃᑲᓐᓂᕐᓂᐊᓕᕐᒪᑕ ᐃᓱᒪᓕᐅᓚᐅᖅᑎᓪᓗᒍ ᑲᒥᓴᓇᒋᔭᐅᔪᖅ 
ᐄᕙ ᐋᕆᐊᒃ ᓄᑖᒥᒃ ᓇᖕᒥᓂᖅ ᐱᓕᕆᕕᖃᕐᓂᒧᑦ ᐱᓕᕆᖔᕈᒪᓕᕐᓂᖓᓄᑦ. 
 
ᒥᔅ ᐋᕆᐊᒃ ᒪᓕᒐᓕᐅᕐᕕᖕᒧᑦ ᐳᓛᕆᐊᕐᓯᒪᖅᑲᐅᖕᒪᑦ ᐅᓪᓗᒥ ᒪᓕᒐᓕᐅᖅᑎᑦ ᖁᔭᓕᓂᖏᓐᓂ 
ᐃᖅᑲᓇᐃᔭᑦᑎᐊᕐᓯᒪᓂᕆᔭᖓᓄᑦ ᓄᓇᕗᒥ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᓪᓗᓂ ᓯᕗᓪᓕᖅᐹᕆᔭᐅᓪᓗᓂ. 
 
ᐊᔭᐅᖅᑎᒃᑯᑦ ᑲᑎᒪᔨᕋᓛᖏᑕ ᐃᒃᓯᕙᐅᑕᖓ ᓯᑎᕕ ᒪᑉᓴᓛᖅ ᐅᓂᒃᑳᓕᐊᖏᓐᓂᒃ ᑲᑎᒪᔨᕋᓛᑦ ᑐᓂᓯᖃᐅᔪᖅ 
ᓂᕆᐊᕐᖠᕋᓱᐊᓕᖅᑎᓪᓗᒋᑦ ᑲᒥᓴᓇᐅᓂᐊᖅᑐᒥᒃ ᐊᑐᓚᐅᖅᑕᖏᓐᓄᑦ ᐅᓂᒃᑳᓂᒃ.  ᒥᔅᑕ ᒪᑉᓴᓛᖅ ᐅᖃᖅᑲᐅᔪᖅ 
ᐃᒪᓐᓇ, “ᖁᔭᓐᓇᒦᑦᑎᐊᕈᒪᔭᕗᑦ ᒥᔅ ᐋᕆᐊᒃ ᓄᓇᕗᒥ ᓯᕗᓪᓕᖅᐸᐅᓪᓗᓂ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᓚᐅᕐᒪᑦ 
ᐊᒻᒪᓗ ᑲᔪᓯᑦᑎᐊᖁᓇᕐᓂᐊᖅᑐᖅ ᓄᑖᓂᒃ ᐱᓕᕆᐊᖃᓕᖅᑎᓪᓗᒍ.  ᑎᑎᕋᕐᕕᖓᑦ ᐅᖃᐅᓯᓕᕆᔨᒃᑯᑦ ᓴᓐᖏᔫᓪᓗᓂ 
ᕿᒪᒃᑕᖓ ᐊᒻᒪ ᑲᔪᓯᑦᑎᐊᕈᓐᓇᕐᓂᐊᖅᑐᖅ ᐱᒻᒪᕆᐅᔪᖅ ᐃᑲᖅᓇᐃᔭᕐᓂᕆᔭᐅᔪᖅ.” 
 
ᐃᓂᒋᔭᖓ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᓴᖅᑭᑕᐅᓚᐅᕐᓯᒪᔪᖅ ᒪᓕᒃᓗᒍ ᓄᓇᕗᒥ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ 
ᐱᖁᔭᕐᔪᐊᖓᑦ.  ᐅᖃᐅᓯᓕᕆᓂᕐᒧᑦ ᑲᒥᓴᓇ ᐃᒻᒥᒃᑰᕐᖢᓂ ᐱᓕᕆᔨᖁᑎᒋᔭᐅᕗᖅ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, 
ᐊᒻᒪᓗ ᐅᓄᑲᓪᓚᒃᑐᓂᒃ ᐱᓕᕆᐊᒃᓴᖃᖅᑎᑕᐅᓪᓗᓂ ᐱᖁᔭᕐᔪᐊᑎᒍᑦ. 
 
ᒥᔅ ᐋᕆᐊᒃ ᑎᒃᑯᐊᖅᑕᐅᓚᐅᕐᓯᒪᕗᖅ ᓄᓇᕗᒥ ᓯᕗᓪᓕᖅᐹᖑᓪᓗᓂ ᐅᖃᐅᓯᓕᕆᓂᕐᒧᑦ ᑲᒥᓴᓇᒋᔭᐅᓪᓗᓂ 1999-
ᒥᓂᑦ.  ᐊᕐᕌᒍᑦ ᑕᓪᓕᒪᑦ ᐃᓗᐊᓂ, ᑎᑎᕋᕐᕕᖓᑦ ᐊᕐᕌᒍᑕᒫᕐᓯᐅᑎᓂᒃ ᐅᓂᒃᑳᓂᒃ ᓴᖅᑭᑦᑎᖃᑦᑕᕐᓯᒪᕗᖅ ᐊᒻᒪ 
ᐱᑐᐃᓐᓇᐅᖏᑦᑐᒃᑯᑦ ᖃᐅᔨᓴᐃᓪᓗᑎᒃ ᒫᓐᓇᐅᔪᖅ ᓄᓇᕗᒥ ᐅᖃᐅᓯᖓᑦ ᐃᓄᒃᑎᑐᑦ ᖃᓄᐃᓕᕋᓗᐊᕐᒪᖔᑦ, ᐊᒻᒪᓗ 
ᐊᑐᓕᖁᔭᓕᐅᕐᓯᒪᓪᓗᓂ ᓴᐳᒻᒥᔭᐅᖁᓪᓗᒍ, ᐱᐅᕐᓱᐊᖅᑕᐅᖁᓪᓗᒍ ᐊᒻᒪ ᑲᔪᖏᖅᓴᐅᑕᐅᖁᓪᓗᒍ ᓄᓇᕗᒥ 
ᐃᓕᓴᕆᔭᐅᓯᒪᔪᑦ ᐅᖃᐅᓯᑦ. 
 
ᑕᖅᑲᒃᑯᓄᖓ ᓴᖅᑭᑕᐅᓂᐊᖅᑐᑦ ᑖᑦᓱᒧᖓ ᐃᖅᑲᓇᐃᔮᒃᓴᒧᑦ ᐱᔪᒪᓇᓱᒍᑕᐅᔪᑦ ᐊᑯᓂᐅᖏᑦᑐᖅ.  ᑲᑎᒪᔨᕋᓛᑦ 
ᐊᔭᐅᖅᑐᐃᑦᑎᐊᖅᐳᑦ ᓄᓇᕗᒥᐅᑕᐅᔪᓂᒃ ᐱᔪᒪᓇᓱᒍᒪᔪᓂᒃ ᑐᓴᖅᑎᑦᑎᖃᑦᑕᖁᓪᓗᒋᑦ ᑎᑎᕋᕐᕕᖓᓐᓂᒃ 
ᒪᓕᒐᓕᐅᖅᑎᑦ ᑲᑎᒪᔨᖏᑕ ᑐᓴᒐᒃᓴᒃᑲᓐᓂᕐᓂᒡᓗᓐᓂᑦ ᐱᔪᒪᒍᑎᒃ ᑲᒥᓴᓇᐅᑉ ᐅᖃᐅᓯᓕᕆᓂᕐᒧᑦ ᐃᓂᒃᓴᖓᓄᑦ 
ᐱᔪᒪᓇᓱᒍᑎᑦ ᒥᒃᓵᓄᑦ. 

ᑐᓴᕆᐊᒃᑲᓐᓂᕈᒪᒍᑎᑦ ᑐᓴᖅᑎᓪᓗᒍ: 
ᑑᓂ ᕉᔅ 
ᑐᓴᒐᒃᓴᓕᕆᔨ 
ᐅᖄᓚᐅᑖ: (867) 975-5106 
ᓱᑲᑦᑐᒃᑯᑦ: (867) 975-5190 
ᑲᕆᑕᐅᔭᒃᑯᑦ: trose@assembly.nu.ca 


